
Ibilbide oso erakargarria da. Mandazainek (duela denbora asko ez) erabilitako bide zaharrak erakusten dizkigu. 
Teknikoki oso zaila ez den arren, nahikoa luzea da ibilbidea eta, ustekabekorik izanez gero ere, ez du “ihesbide” 
askorik. Ibilbideari segurtasunez aurre egiteko, sasoian egotea gomendatzen da. Pagadi izugarriek eta amezti 
baldarrek apaintzen dute ibilbide osoa, eta Izkiko Parke Naturalaren benetako xarmaz gozatu ahal izango 
dugu. 

Urturiko harrera-gunetik [km 0] errepidea hartuko dugu izen bereko herrirantz. Bertan sartu gabe, zuzen ezkerrerantz 
hartuko dugu lehenengo bidegurutzean, eta pista eroso batean barrena bizkor behera egingo dugu Kintana [km 3] 
herriraino. 

Aldapa piko bat igoko dugu herrian sartu aurretik. Plaza nagusira iritsitakoan, hobeto kokatu ahal izango gara bertan 
dagoen Izkiko Parke Naturalari buruzko informazio-taulari esker. Taula horren ezkerraldetik kale bat irteten da, hortik 
gora egingo dugu bidegurutze batera iritsi arte, eta han Durruma Kanpezurako noranzkoa adierazten zaigu. Orduan, 
eskuinerantz joko dugu. Herri-irteerako errepidera iritsiko gara eta hari jarraituko diogu 300 metroz. Ondoren, errepide 
hori utzi eta nekazaritza-pista zabal bat hartuko dugu, gora eginez Durruma Kanpezuraino eramango gaituena; urrutian 
Muela haitz handiaren azpian ikus daitekeen herritxoraino, alegia. 

Herriaren sarreran pista utziko dugu eta herrira sartu gabe, errepidea hartuko dugu eskuinerantz, 100 metroz bakarrik. 
Gero, ezkerrerantz biratuko gara eta pista bat hartuko dugu Durrumako irteeran [km 6,25]. Pista horri jarraituz, haitza 
inguratuko dugu behealdetik, berriz ere errepidea hartu arte, beste metro gutxi batzuez, basoaren ertzera iritsi arte. 
Errepidea utziko dugu ezkerrerantz biratuz, eta baso itxi batean sartuko gara. Orduan, jaitsiera polita izango dugu Bujanda 
bidezidorrera arte. Bide hau kontuz egin behar da, tarte honetan oso erraz zula baitaitezke gurpilak. 

Behean, Bujandatik datorren eta Korresera doan bidezidorra topatuko dugu. Eskuinerantz biratuko gara eta, kilometro 
bat egin ondoren, Bujandara [km 11,50] iritsiko gara. Aurrerago, berriz, EAEko eta Nafarroako Bide Berdean barrena, 

DISTANTZIA:
38,310 km

METATUTAKO DESNIBEL 
POSITIBOA:

591 m

GUTXI GORABEHERAKO 
IRAUPENA:

4:45

ZAILTASUN MAILA:   ZAILA

ABIAPUNTUA: Urturiko harrera-gunea, Urturi (Araba)

HELMUGA: Urturiko harrera-gunea, Urturi (Araba)

IBILBIDEA: Urturiko harrera-gunea, El Paseo bidezidorra, Kintana, Durruma Kanpezu, Bujanda bidezidorra, Bujanda, 
Antoñana, Atauri, Maeztu, Sarrondo bidezidorra, Apinaiz, La Tejera gaina, Mandazainen bidezidorra, Marizurieta bidezidorra, 
Urturiko harrera-gunea

Antoñanara [km 15,25] helduko gara. Errepidea gurutzatuko dugu arretaz, berriz ere Bide Berdea hartzeko eta Atauri [km 
20] herriraino jarraitzeko. Bi tunel labur zeharkatu beharko ditugu, ongi egokituta daudenak. 

Ataurirako sarreran, eskuineko kalea hartuko dugu, behealdetik zeharkatzen duena, eta berriz ere pistara irtengo gara. 
Kilometro bat egin ondoren, ezkerrean utziko dugu Bakardadearen baseliza [km 20,70]; zuzen jarraituko dugu, pista 
utzi gabe, eta berriz ere errepidearekin topo egingo dugu. Arretaz gurutzatuko dugu eta berriro Bide Berdeari helduta, 
Maezturaino jarraituko dugu. Maeztura iritsitakoan [km 23], Bide Berdea utzi eta herrian sartuko gara, hura zeharkatu 
eta errepide nazionalera iristeko. Izki jatetxearen ezkerretik, Apinaizerantz doan pista hartuko dugu. 

Pistetan barrena ongi markatutako bira batzuk egin ondoren, Apinaizera [km 26,72] iritsiko gara. Ezkerrerantz biratuko 
gara eta, La Tejera gainera [km 27,80] iritsitakoan, Mandazainen bidezidorrean [km 28,30] barrena, jaitsiera luze eta 
dibertigarriari ekingo diogu. Hala, Izki barru-barruraino joango gara, abiapuntu izan dugun Urturiko harrera-gunera iritsi 
arte [km 38,31].

